
 

  

 

 

CYNGOR SIR YNYS MÔN 
 

CYFARFOD: CYNGOR SIR 

 

DYDDIAD: 5 RHAGFYR 2013 

 

TEITL YR ADRODDIAD: AMSER CYFARFODYDD Y CYNGOR 

 

ADRODDIAD GAN:  PENNAETH DROS DRO – GWASANAETHAU 

DEMOCRATAIDD 

 

PWRPAS YR ADRODDIAD: CYTUNO AR DREFNIADAU AR GYFER Y DYFODOL 

 

 
Yn unol â’r canllawiau statudol a gyhoeddwyd gan Lywodraeth Cymru dan Adran 6(1) 
Mesur Llywodraeth Leol (Cymru) 2011, rhaid i’r Cyngor gynnal arolwg ymhlith yr Aelodau o 
ran amseroedd cynnal cyfarfodydd yr awdurdod lleol.  Dylai pob awdurdod lleol adolygu 
amseroedd cynnal cyfarfodydd o leiaf unwaith y tymor, gorau oll petai hynny’n fuan ar ôl 
ethol Cyngor newydd.   
 
Gofynnwyd am farn yr Aelodau a’r Aelodau Cyfetholedig ynghylch amseriad cyfarfodydd 
yn y dyfodol.  Gofynnwyd i’r Aelodau nodi mewn trefn ranc y dewisiadau yr oeddynt yn eu 
ffafrio o ran cynnal cyfarfodydd – y dewisiadau oedd 10.00am, 2.00pm, 4.00pm and 
6.00pm.  Mae’r dewisiadau a ffefrir wedi eu crynhoi isod: 

 

 

 

Pwyllgor 

 

Atborth yn nhrefn y dewis a ffefrir 

Cyngor 

 

10.00am 

2.00pm 

4.00pm 

6.00pm 

Pwyllgor Gwaith 

 

10.00am 

2.00pm 

4.00pm 

6.00pm 

Pwyllgorau Sgriwtini 

 

10.00am 

2.00pm 

4.00pm 

6.00pm 

Lled-farnwrol  

 

10.00am 

2.00pm 

4.00pm 

6.00pm 

Pwyllgorau Eraill 

 

10.00am 

2.00pm 

4.00pm 

6.00pm 

Mae’n amlwg o’r atborth a gafwyd y byddai’n well gan yr Aelodau i’r cyfarfodydd barhau i 
gael eu cynnal naill ai am 10.00am neu 2.00pm. Fodd bynnag, nodir y cafwyd rhai 
sylwadau ychwanegol fel rhan o’r atborth a gellir crynhoi’r rhain fel a ganlyn: 
 

i. Mae’n well cychwyn am 1.00pm neu 1.30pm (1 Aelod); 
ii. Mae angen cydnabod ymrwymiadau gwaith ac ystyried cynnal rhai cyfarfodydd cyn 

10.00am ac ar ôl 6.00pm (1 Aelod); 
iii. Arbrofi drwy gynnal rhai cyfarfodydd am  4.00pm am flwyddyn, e.e. pwyllgor 

sgriwtini (1 Aelod); 
iv. Dylid cynnal rhai cyfarfodydd gyda’r nos (1 Aelod). 

 

Trefniadau mewn Awdurdodau Eraill yng Ngogledd Cymru 

 
Er gwybodaeth, gweler isod y trefniadau mewn Awdurdod eraill: 

 

Enw’r Awdurdod Trefniadau 

 

Gwynedd 
 

Dim cyfarfodydd  gyda’r nos ac eithrio 
Pwyllgorau Rhanbarth 
 

Sir Y Fflint 
 

Dim cyfarfodydd gyda’r nos ac eithrio’r 
Pwyllgor Safonau a gynhelir am 6.00pm 

Sir Ddinbych 
 

Dim cyfarfodydd gyda’r nos 

Conwy 
 

Cynhelir y Pwyllgor Trwyddedu a dau 
Bwyllgor Sgriwtini ar ôl 6.00pm.  Cynhelir y 
rhan fwyaf o’r cyfarfodydd am 10.00am neu 
2.00pm 

Wrecsam Cynhelir y Cyngor Llawn, Cynllunio, 2 o’u 5 
Pwyllgor Sgriwtini gyda’r nos.  Cynhelir y 
gweddill yn ystod y dydd gan gynnwys 
cyfarfodydd y Cabinet. 

Trefniadau Cyfredol 



 

  

 

 
Mae oddeutu 100 o gyfarfodydd yn y rhestr o gyfarfodydd a gyhoeddwyd ar gyfer 2013/14.  
Fodd bynnag, cynhaliwyd nifer o gyfarfodydd ad-hoc eraill ers cychwyn y flwyddyn 
ddinesig.  Ar hyn o bryd, mae cyfarfodydd yn cael eu cynnal naill ai yn y bore neu’r 
prynhawn heb unrhyw gyfarfodydd gyda’r nos. Ystyriwyd y mater ddiwethaf gan y Cyngor 
ym mis Mai 2010 pryd cyflwynwyd adroddiad ar ymarferoldeb cynnal cyfarfodydd gyda’r 
nos a’r costau cysylltiedig o ran adnoddau staffio.  Penderfynodd y Cyngor lynu wrth y 
drefn gyfredol o gynnal cyfarfodydd yn ystod y dydd.  Bydd yr Aelodau’n nodi fod 
goblygiadau o ran adnoddau o gynnal cyfarfodydd gyda’r nos gan gynnwys amser staff y 
tu hwnt i’r oriau craidd o 7.00pm a’r costau cysylltiedig o ran adeiladau. 
 
Mae Arweinyddion y Grwpiau wedi ystyried yr atborth gan Aelodau. 
 

Argymhelliad 
 
Gofynnir i’r Cyngor ystyried a ddylai lynu wrth yr arfer bresennol o gynnal cyfarfodydd yn 
ystod y dydd neu gytuno i drefniadau eraill. 

 
 

 

 

 

Huw Jones 

Pennaeth Dros Dro – Gwasanaethau Democrataidd 

25/11/13 


